ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԱՊՐԻԼԻ 23-Ի N 483-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
     
ՀՀ շրջակա միջավայրի նախարարությունը (այսուհետ՝ Նախարարություն 01.12.2025 թվականի թիվ 5/06.3.1/13367-2025 գրությամբ դիմել է ՀՀ ՏԿԵՆ պետական գույքի կառավարման կոմիտե, որով հայտնում են, որ Նախարարությունը 2025 թվականի օգոստոսի 8-ի N 1/06.3.1/8943 գրությամբ դիմել է ՀՀ վարչապետի աշխատակազմ «Հայաստանի Հանրապետության կառավարության 2023 թվականի սեպտեմբերի 28-ի թիվ N 1666-Ն որոշման մեջ փոփոխություն կատարելու մասին» Կառավարության որոշման նախագծում Նախարարության ծառայողական և սպասարկման համար նախատեսված ավտոմեքենաների սահմանաքանակը մեկ ավտոմեքենայով ավելացնելու առաջարկով, ինչի համար ներկայացվել է համապատասխան հիմնավորում՝ Նախարարությանն ամրացված TOYOTA LC 150 4.0 GAS մակնիշի 014 LL 55 հաշվառման համարով տրանսպորտային միջոցը Պետական գույքի կառավարման կոմիտեին չհանձնելու և նախարարության կանոնադրական գործառույթների իրականացման նպատակով օգտագործելու համար։  
	Նախարարության վերոնշյալ առաջարկությունը ՀՀ վարչապետի աշխատակազմի կողմից ընդունվել է և 2025 թվականի սեպտեմբերի 15-ին ՀՀ վարչապետի աշխատակազմը N 02/16.32/29934 գրությամբ ՀՀ տարածքային կառավարման և ենթակառուցվածքների նախարարությանը և Պետական գույքի կառավարման կոմիտեին առաջարկել է փոփոխություն նախատեսել համապատասխան որոշման մեջ։
	
       Ելնելով վերգրյալից՝ ՀՀ ՏԿԵՆ պետական գույքի կառավարման կոմիտեն մշակել է «Հայաստանի Հանրապետության կառավարության 2025 թվականի ապրիլի 23-ի  N 483-Ա որոշման մեջ փոփոխություն կատարելու մասին» ՀՀ կառավարության որոշման նախագիծ։
      «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  
Նախագծի ընդունմամբ լրացուցիչ ֆինանսական միջոցների և պետական բյուջեի եկամուտներում և ծախսերում փոփոխությունների անհրաժեշտություն չկա, ինչպես նաև այլ նորմատիվ ակտեր ընդունել անհրաժեշտ չէ։

